
Formáli	  

	  

Ritgerð	   þessi	   er	   6	   eininga	   lokaverkefni	   til	   BS-‐prófs	   við	   viðskiptafræðideild	   Háskóla	  

Íslands.	   Samvinnufélagsform	   er	   kynnt	   og	   uppruni	   þess	   rakinn	   hér	   á	   landi	   og	   erlendis.	  

Þróun	   knattspyrnu	   undanfarin	   ár	   er	   skoðuð	   og	   hvernig	  mismunandi	   rekstrarform	   eru	  

notuð	   við	   rekstur	   knattspyrnufélaga.	   Að	   lokum	   er	   rætt	   hvort	   svokallað	  

samvinnufélagsform	   sé	   hagstætt	   fyrir	   rekstur	   íslenskra	   knattspyrnufélaga	   og	  

Knattspyrnufélag	  Reykjavíkur	  tekið	  sem	  dæmi.	  Ástæðan	  fyrir	  því	  vali	  var	  hversu	  þægilegt	  

var	  fyrir	  höfund	  ritgerðarinnar	  að	  fá	  upplýsingar	  þaðan	  vegna	  tengsla	  sem	  hann	  hefur.	  

Gylfi	  Dalmann	  Aðalsteinsson,	  dósent	  við	  Háskóla	  Íslands,	  er	  leiðbeinandi	  

ritgerðarinnar	  og	  vill	  höfundur	  nota	  tækifærið	  og	  þakka	  honum	  fyrir	  ábendingar	  

varðandi	  ritgerðina	  sem	  og	  góða	  hjálp	  við	  söfnun	  upplýsinga	  og	  heimilda.	  Einnig	  fá	  

fjölskylda	  og	  vinir	  þakkir	  fyrir	  stuðning	  í	  gegnum	  námið	  síðastliðin	  3	  ár	  og	  hefði	  það	  

orðið	  töluvert	  strembnara	  án	  þeirra.

Útdráttur	  

Knattspyrnufélög	   víðs	   vegar	   um	   heiminn	   eru	   rekin	   á	   ýmsan	   máta	   með	   mismunandi	  

markmiðum.	  Öll	  eiga	  þau	  sameiginlegt	  að	  þurfa	  að	  gæta	  þess	  að	  félagið	  skili	  ákveðnum	  

hagnaði	   svo	   ekki	   komi	   til	   gjaldþrotaskipta.	   Ýmis	   rekstrarform	   koma	   til	   greina	   þegar	  

hugsað	  er	  til	  knattspyrnufélaga	  og	  erfitt	  að	  gera	  sér	  grein	  fyrir	  hvaða	  form	  hentar	  best	  

hverju	  sinni.	  Samvinnufélagsform	  er	  rekstrarform	  sem	  notað	  er	  af	  hinum	  ýmsu	  félögum,	  

stórum	  og	   smáum.	  Af	   þeim	   sökum	   kviknaði	   sú	   hugmynd	   að	   áhugavert	   væri	   að	   skoða	  

hvort	  þetta	  rekstrarform	  ætti	  nokkuð	  við	  hér	  á	  Íslandi.	  Til	  þess	  að	  gera	  sér	  betur	  grein	  

fyrir	  því	  hvort	  hægt	  væri	  að	  yfirfæra	  þetta	  rekstrarform	  á	  knattspyrnufélög	  á	  Íslandi	  var	  

eitt	   ákveðið	   knattspyrnufélag	   skoðað	   sérstaklega	   til	   að	   geta	   fengið	  betri	   heildarmynd.	  

Félagið	   sem	  varð	   fyrir	   valinu	   var	  Knattspyrnufélag	  Reykjavíkur	  og	   var	   rannsakað	  hvort	  

hægt	  væri	  að	  taka	  upp	  samvinnufélagsform	  í	  rekstri	  þess.	  

1 	  Inngangur	  

Vinsælasta	   íþrótt	   í	   heimi	   er	   knattspyrna,	   íþrótt	   sem	  hefur	   verið	   höfundi	  mjög	   kær	   frá	  

blautu	   barnsbeini.	   Uppeldisárin	   snerust	   um	   að	   spila	   knattspyrnu,	   horfa	   á	  

knattspyrnuleiki	  og	  almennt	  fylgjast	  grannt	  með	  gangi	  mála	  í	  þessum	  heillandi	  heimi.	  Frá	  

fæðingu	  hefur	  höfundur	   fyrst	  og	   fremst	  alltaf	   verið	  KR-‐ingur	  og	  mun	  alltaf	   vera,	   fimm	  

daga	  gamall	  var	  formlega	  búið	  að	  skrá	  hann	  í	  félagið	  og	  hangir	  skjalið	  upp	  á	  vegg	  heima.	  	  

Á	  mínum	  yngri	  árum	  var	  fótbolti	  nánast	  það	  eina	  sem	  komst	  fyrir	  í	  mínu	  daglega	  lífi	  

en	   með	   aldrinum	   hefur	   maður	   þroskast	   þó	   maður	   fylgist	   enn	   vel	   með.	   Eftir	   að	  

viðskiptafræðinámið	   hófst	   hefur	   athyglin	   einnig	   beinst	   sérstaklega	   að	  

viðskiptafræðihliðinni	   í	   knattspyrnuheiminum.	   Hvernig	   eru	   stærstu	   félög	   heims	   rekin,	  

með	  hvaða	  markmiði	  og	   í	  hvað	  stefnir?	  Átt	  er	   í	  viðskiptum	  með	  gríðarlegar	  fjárhæðir	   í	  

fótboltaheiminum	   á	   degi	   hverjum	   og	   eru	   ótrúlegar	   upphæðir	   í	   húfi.	   Árangur	   liðanna	  

hefur	   sérlega	   mikil	   áhrif	   á	   efnahag	   félagsins	   og	   getur	   eitt	   slæmt	   tímabil	   lagt	   hann	  

gjörsamlega	  í	  rúst	  og	  jafnvel	  gert	  liðið	  gjaldþrota.	  Flest	  félög	  erlendis	  eru	  í	  eigu	  eins	  eða	  

fleiri	  aðila	  sem	  hafa	  ýmist	  fylgst	  með	  liðinu	  í	  áraraðir	  og	  hafa	  þar	  með	  áhuga	  á	  að	  hafa	  

áhrif	   á	   rekstur	   félagsins	   eða	   aðilar	   sem	   sjá	   þetta	   sem	   tækifæri	   til	   gróða.	   Þegar	   þessir	  

aðilar	  stýra	  rekstri	  félagsins	  hverfa	  töfrarnir	  við	  fótboltann,	  félagið	  er	  rekið	  sem	  fyrirtæki	  

í	  gróðaskyni	  og	  það	  telst	  af	  mörgum	  slæm	  þróun.	  

Það	  er	  þó	  enn	  von	  þar	   sem	   til	   eru	  knattspyrnufélög	   sem	   rekin	  eru	  með	   svokölluðu	  

samvinnufélagsformi	   en	   þar	   eru	   stuðningsmennirnir	   jafnframt	   eigendur.	   Þessi	   félög	  

starfa	   því	   nákvæmlega	   eftir	   vilja	   stuðningsmannanna	   sem	   eru	   jafnframt	  mikilvægustu	  

aðilar	  hvers	  knattspyrnufélags.	  	  

Í	   þessari	   ritgerð	   verður	   samvinnufélagsformið	   kynnt	   og	   hvert	   rekja	   má	   uppruna	  

formsins,	   rekstur	   knattspyrnufélaga	   er	   skoðaður	   og	   í	   framhaldi	   verður	   rætt	   hvort	  

grundvöllur	  væri	  fyrir	  því	  að	  KR	  myndi	  taka	  upp	  þetta	  áhugaverða	  rekstrarform.	  

2 Samvinnufélagsform	  

Samvinnufélagsform	   er	   rekstrarform	   þar	   sem	   skipulagsheild	   er	   rekin	   af	   fólki	   sem	   er	  

samhuga	   í	   því	   verkefni	   að	   mæta	   félagslegum,	   efnahagslegum	   og	   menningarlegum	  

þörfum	  hvers	  annars	   í	   gegnum	   félög	   sem	  þau	  eiga	   sameiginlega.	  Þessi	   félög	  eru	  mjög	  

heillandi	  á	  þann	  hátt	  að	  starfsmenn	  félagsins	  eru	  jafnframt	  eigendur	  og	  vinna	  því	  hver	  

fyrir	  annan	  til	  að	  ná	  sameiginlegu	  markmiði	  (CICOPA,	  2005).	  	  

Þetta	   rekstrarform	  á	   sér	   langa	  sögu	  eða	  allt	   frá	  því	  að	   fólk	  hóf	  að	   starfa	   fyrir	  hvert	  

annað	  með	  hag	  hvers	  annars	  í	  huga.	  Árið	  1761	  var	  Fenwick	  Weavers’	  Society	  stofnað	  í	  

Skotlandi	  í	  þeim	  tilgangi	  að	  selja	  ódýrara	  haframjöl	  til	  verkamanna.	  Þetta	  félag	  var	  ekki	  

stofnað	   í	  hagnaðarskyni	  og	   í	   framhaldinu	  útvíkkuðu	  þeir	   starfsemi	  sína	  og	  veittu	  þarfa	  

aðstoð	  við	  lántökur,	  komu	  í	  veg	  fyrir	  fólksflótta	  og	  studdu	  við	  menntun	  (Carrell,	  2007).	  

Robert	   Owen	   (1771-‐1858)	   hefur	   verið	   talinn	   helsti	   talsmaður	   þessarar	   hreyfingar	   og	  

með	  félaga	  sínum	  kynntu	  þeir	  rekstrarform	  þar	  sem	  að	  hagnaði	  félagsins	  var	  dreift	  milli	  

starfsmanna	  þess.	  Owen	  hélt	  áfram	  að	  berjast	   fyrir	  þessum	  málstað,	  skrifaði	  um	  þetta	  

rekstrarform	  og	  dreifði	   boðskapnum	  allt	   sitt	   líf.	   Það	  endaði	  með	  því	   að	   sett	   voru	  upp	  

samfélög	   sem	   stjórnað	   var	  með	   þessum	   hætti	   en	   sú	   tilraun	   gekk	   því	  miður	   ekki	   upp	  

(Kreis,	  2004).	  

Samvinnurekstur	   á	   félögum	   var	   yfirleitt	   skammlífur	   til	   að	   byrja	  með	   og	   áttu	  menn	  

erfitt	   með	   að	   fóta	   sig	   í	   þessu	   rekstrarformi.	   Árið	   1844	   opnuðu	   hins	   vegar	   28	   menn	  

kaupfélag	   og	   samhliða	   því	   verslun	   í	   Rochdale,	   Bretlandi.	   Rekstur	   kaupfélagsins	   í	  

Rochdale	  gekk	  vel,	  þeir	  fylgdu	  grunnreglum	  sem	  félagið	  var	  byggt	  á	  og	  urðu	  þær	  þekktar	  

sem	   Rochdale-‐reglurnar	   (Fairbairn,	   1994).	   Í	   kjölfar	   velgengni	   kaupfélagsins	   í	   Rochdale	  

spruttu	  upp	  fleiri	  samvinnufélög	  víðs	  vegar	  um	  Evrópu.	  Meira	  að	  segja	  eru	  til	  dæmi	  um	  

banka	  sem	  starfa	  sem	  samvinnufélög	  og	  árið	  1872	  var	  stofnaður	  samvinnufélagsbanki	  í	  

Rochdale	  sem	  enn	  er	  starfandi.	  Bankinn	  kallaðist	  þá	  „The	  Loan	  and	  Deposit	  Department	  

of	  the	  Co-‐operative	  Wholesale	  Society“.	  Bankinn	  varð	  hins	  vegar	  ekki	  skráð	  fyrirtæki	  fyrr	  

en	   1971	   og	   árið	   1974	   hóf	   bankinn	   síðan	   að	   veita	   ókeypis	   fjármálaaðstoð	   til	  

viðskiptavina.	   Bankinn	   heitir	   í	   dag	   „The	   co-‐operative	   bank“	   og	   markaðssetur	   sig	   sem	  

siðferðilegan	  banka	  sem	  forðist	  að	  fjárfesta	  í	  fyrirtækjum	  sem	  þeir	  telja	  ósiðleg	  (The	  co-‐

operative	  bank,	  e.d.).	  Bankinn	  er	  í	  dag	  sjöundi	  stærsti	  lánveitandi	  Bretlands	  og	  hagnast	  

hann	  aðallega	  af	  vaxtatekjum	  af	  lánum	  (Scuffham,	  2014).	  	  

Samvinnufélagsformið	  á	  því	   langa	  sögu	   í	   rekstri	   fyrirtækja,	  það	  varð	   í	  kjölfarið	  mjög	  

áberandi	  á	  Íslandi	  og	  nær	  allsráðandi	  um	  tíma	  hér	  á	  landi.	  

2.1 Kostir	  og	  gallar	  samvinnufélagsformsins	  
Samvinnufélagsformið	  er	  ekki	  hentugt	  fyrir	  alla	  starfsemi	  þó	  margir	  hafi	  náð	  árangri	  með	  

þessu	   formi.	   Ákveðnir	   kostir	   og	   gallar	   fylgja	   þessu	   rekstrarformi	   eins	   og	   öllum	  

rekstrarformum.	  Helsti	  kostur	  sem	  rekstraraðilar	  samvinnufélaga	  horfa	  til	  er	  lýðræðisleg	  

nálgun	   í	   eign	   félagsins.	   Það	   er	   enginn	   einn	   sem	   er	   allsráðandi	   og	   tekur	   ákvarðanir	  

félagsins.	  Með	  þessu	  móti	  ná	  samvinnufélög	  að	  halda	  sér	  nokkuð	  stöðugum.	  Þetta	  þýðir	  

að	   félagsmenn	  geta	  hætt	  samstarfinu	  þegar	  þeir	  vilja	  án	  þess	  að	  það	  hafi	  mikil	  áhrif	  á	  

reksturinn.	  

Þar	   sem	   starfsmenn	   fyrirtækisins	   eru	   jafnframt	   eigendur	   þess	   býr	   það	   til	   ákveðna	  

hvatningu	  fyrir	  þá	  að	  standa	  sig	  betur.	  Starfsmennirnir	  eru	  þar	  af	   leiðandi	  betur	  að	  sér	  

um	  öll	  mál	  fyrirtækisins	  og	  eiga	  auðveldara	  með	  að	  taka	  upplýstar	  ákvarðanir.	  Til	  langs	  

tíma	  eru	  viðskiptavinir	  líklegri	  til	  að	  halda	  áfram	  að	  stunda	  viðskipti	  við	  fyrirtækið	  ef	  þeir	  

eru	  meðlimir.	  Meðlimir	  samvinnufélaga	  eru	  einungis	  skattlagðir	  einu	  sinni	  vegna	  tekna	  

sinna	  frá	  samvinnufélaginu.	  

Ýmsa	   galla	  má	   finna	   á	   þessu	   formi	   og	   ber	   helst	   að	  nefna	   fjármögnun	   fyrirtækisins.	  

Samvinnufélög	   byrja	   yfirleitt	   með	   minna	   eigið	   fé	   en	   eðlilegt	   þykir	   þar	   sem	   stórum	  

fjárfestum	  þykir	  ekki	  eftirsóknarvert	  að	   fjárfesta	   í	  þessum	   félögum.	  Bankar	  eru	  heldur	  

ekki	   viljugir	   til	   að	   lána	   samvinnufélögum	   svo	   að	   fyrirtæki	   með	   mikinn	  

gangsetningarkostnað	  ættu	  erfitt	  með	  að	  koma	  sér	  af	  stað	  með	  þessi	  formi.	  Þvert	  á	  móti	  

gildir	   annað	   fyrir	   fyrirtæki	   með	   lítinn	   gangsetningarkostnað.	   Þar	   sem	   félagatala	  

samvinnufélags	   er	   óbundin	   og	   allir	   meðlimir	   taka	   þátt	   í	   ákvörðunum	   fyrirtækisins	   er	  

ákvarðanataka	  hægari	  í	  samvinnufélögum	  en	  ella.	  	  

Einstaklingar	  sem	  vilja	  hafa	  mikil	  völd	  yfir	  stefnu	  fyrirtækja	  myndu	  þess	  vegna	  kjósa	  

aðra	   leið	   en	   samvinnufélag	   en	   aftur	   á	   móti	   myndu	   einstaklingar	   sem	   vilja	   tengjast	  

viðskiptavinum	  betur	  íhuga	  þetta	  form	  alvarlega	  (Groupon	  Works,	  e.d.).	  

2.2 Lög	  um	  samvinnufélög	  
Samvinnufélagsformið	  er	  að	  mörgu	  leyti	  frábrugðið	  því	  rekstrarformi	  sem	  þekkist	  í	  formi	  

hlutafélaga	  og	  einkahlutafélaga	  til	  dæmis.	  Samkvæmt	  lögum	  um	  samvinnufélög	  eru	  þau	  

stofnuð	   á	   samvinnugrundvelli	   með	   því	   markmiði	   að	   efla	   hag	   félagsmanna	   eftir	  

viðskiptalegri	   þátttöku	  þeirra	   í	   félagsstarfinu.	   Félagatala	   er	  óbundin	  og	   stofnfé	  er	   ekki	  

fastákveðin	  fjárhæð.	  Félagsmenn	  og	  aðrir	  aðilar	  félagsins	  bera	  ekki	  persónulega	  ábyrgð	  

á	  heildarskuldbindingum	  þess.	  	  

Strax	  má	   sjá	   frávik	   frá	   hefðbundnu	   rekstrarformi	   sem	   þekkist	   hjá	   öðrum	   félögum.	  

Önnur	  grein	   laganna	   fjallar	  því	  næst	  um	  starfssviðið,	  og	  þar	  eru	  nefnd	  þrjú	  atriði	   sem	  

varða	   það.	   Í	   fyrsta	   lagi	   að	   útvega	   félagsmönnum	   og	   öðrum	   vörur	   og	   hvers	   konar	  

þjónustu	  til	  eigin	  þarfa,	  í	  öðru	  lagi	  að	  vinna	  og	  selja	  afurðir	  sem	  félagsmenn	  framleiða	  í	  

eigin	  atvinnurekstri	  og	  í	  síðasta	  lagi	  að	  annast	  starfsemi	  er	  miðar	  á	  annan	  hátt	  að	  því	  að	  

efla	  hag	  félagsmanna.	  	  

Þegar	  stofna	  á	  til	  samvinnufélags	  skal	  samkvæmt	  4.	  gr.	  laganna	  kveðja	  til	  stofnfundar	  

á	   því	   starfssvæði	   eða	   starfssviði	   sem	   félaginu	   er	  ætlað	   að	   ná	   til.	   Stofnfund	   skal	   boða	  

með	  opinberri	  auglýsingu	  og	  með	  þeim	  hætti	  að	  ætla	  megi	  að	  berist	  til	  allra	  þeirra	  sem	  

hag	  geta	  haft	  af	  þátttöku	  í	  starfsemi	  félagsins	  (Lög	  um	  samvinnufélög	  nr.	  22/1991).	  	  

	  

2.3 Uppruni	  samvinnufélagsformsins	  á	  Íslandi	  
Sögu	   samvinnufélaga	   á	   Íslandi	   má	   rekja	   aftur	   til	   seinni	   hluta	   19.	   aldar.	   Stofnun	  

Kaupfélags	   Þingeyinga	   er	   talin	   marka	   upphaf	   samvinnuhreyfingarinnar	   á	   Íslandi.	  

Kaupfélagið	   var	   upphaflega	   stofnað	   1882	   í	   Laxárdal.	   Á	   20	   ára	   afmæli	   Kaupfélags	  

Þingeyinga,	  árið	  1902,	  var	  stofnað	  Sambandskaupfélag	  Þingeyinga	  og	  voru	  aðildarfélögin	  

Kaupfélag	  Þingeyinga,	  Kaupfélag	  N-‐Þingeyinga	  og	  Kaupfélag	  Svalbarðseyrar.	  Stofnfundur	  

þessa	   félags	   er	   talið	   marka	   upphaf	   Sambands	   íslenskra	   samvinnufélaga	   eða	   SÍS.	   Árið	  

1907	   fjölgaði	  enn	   frekar	   í	   sambandinu	  með	  aðild	  Kaupfélags	  Eyfirðinga	  meðal	  annarra	  

og	   í	   kjölfarið	   var	   nafni	   sambandsins	   breytt	   í	   Sambandskaupfélag	   Íslands.	   Með	   aðild	  

Kaupfélags	   Eyfirðinga	   var	   Rochdale-‐skipulagið	   tekið	   upp	   sem	  m.a.	   gekk	   út	   á	   að	   skipta	  

tekjuafgangi	  um	  hver	  áramót	  til	  bænda	  í	  samræmi	  við	  innkaup	  þeirra.	  Enn	  fleiri	  gengu	  í	  

sambandið	   árið	   1910	   og	   var	   nafninu	   þá	   formlega	   breytt	   í	   Samband	   íslenskra	  

samvinnufélaga.	  Sambandið	  varð	  meira	  áberandi	  á	  Íslandi	  með	  árunum,	  varð	  valdamikið	  

afl	   í	   íslenskum	   atvinnurekstri	   á	   20.	   öldinni	   og	   opnaði	   skrifstofur	   bæði	   hérlendis	   og	   í	  

Kaupmannahöfn	  (Nokkur	  tímamót	  í	  100	  ára	  sögu,	  2002).	  	  

Þetta	  rekstrarform	  er	  ekki	  eins	  áberandi	  í	  rekstri	  félaga	  á	  Íslandi	  nú	  til	  dags	  þó	  það	  sé	  

enn	  við	  lýði.	  Hægt	  er	  að	  horfa	  til	  húsnæðissamvinnufélagsins	  Búseta	  sem	  dæmi	  um	  það.	  

Búseti	   er	   húsnæðissamvinnufélag	   sem	   rekið	   er	   án	   hagnaðarsjónarmiða	   og	   er	   í	   eigu	  

félagsmanna	   hverju	   sinni.	   Markmið	   félagsins	   er	   að	   byggja,	   reka	   og	   viðhalda	  

íbúðarhúsnæði	   til	   langs	   tíma	   og	   félagsmenn	   fá	   til	   afnota	   í	   ótilgreindan	   tíma	   eða	   eins	  

lengi	  og	  þeir	  vilja	  (Búseti,	  e.d.).	  	  

Hingað	  til	  hafa	  íþróttafélög	  ekki	  reynt	  þetta	  rekstrarform	  í	  starfsemi	  sinni	  hér	  á	  landi.	  

Þetta	  rekstrarform	  er	  ekki	  hagstæðasta	   leiðin	  til	  þess	  að	  reka	   fyrirtæki	   í	  atvinnurekstri	  

en	   áhugavert	   væri	   að	   skoða	   hvort	   það	  myndi	   virka	   fyrir	   íþróttafélög	   sem	   upphaflega	  

höfðu	  sitt	  helsta	  markmið	  að	  gleðja	  stuðningsmenn	  sína	  og	  njóta	  þess	  að	  spila	  fótbolta	  

saman.	  

3 Rekstur	  knattspyrnufélaga	  

Knattspyrnufélög	  eru	  mörg	  hver	  rekin	  með	  ólíkum	  hugsunarhætti,	  sum	  félög	  eru	  í	  eigu	  

manna	  sem	  engan	  áhuga	  hafa	  á	  knattspyrnu	  en	  eru	  einungis	  í	  rekstrinum	  til	  að	  græða,	  

síðan	   eru	   önnur	   félög	   sem	   rekin	   eru	   með	   því	   markmiði	   að	   ná	   árangri	   og	   gleðja	  

stuðningsmennina	   með	   titlum	   og	   skemmtilegum	   fótbolta.	   Gjöld	   stærstu	  

knattspyrnufélaganna	  eru	  gríðarleg,	  auðvelt	  er	  að	  geta	  sér	  til	  um	  það	  þar	  sem	  leikmenn	  

ganga	  kaupum	  og	  sölum	  fyrir	  tugi	  milljóna	  punda.	  Launakostnaður	  þessara	  leikmanna	  er	  

líka	  gífurlegur	  og	  fá	   launahæstu	   leikmennirnir	  nokkur	  hundruð	  þúsund	  pund	  í	  vikulaun	  

(Gordon,	  2015).	  Þar	  að	  auki	  þurfa	  þessi	   félög	  að	  halda	  úti	  viðamikilli	  starfsemi	  þjálfara	  

og	  fylgdarliðs,	  auk	  viðhalds	  á	  æfingasvæðum	  og	  knattspyrnuvöllum.	  

Við	   fyrstu	  sýn	  virðist	  ekki	  vera	  hægt	  að	  græða	  á	  þessum	  viðskiptum	  en	  með	  því	  að	  

eiga	   félag	   sem	  berst	   um	   titla	   og	   laðar	   að	   sér	   stuðningsmenn	   eru	  miklar	   tekjur	   í	   boði.	  

Þegar	   ársreikningur	   Real	   Madrid	   er	   skoðaður	   kemur	   í	   ljós	   hvaða	   tekjur	   standa	  

knattspyrnufélögum	  til	  boða	  (Real	  Madrid	  C.	  F.,	  2015).	  	  

Fyrst	  þarf	  að	  líta	  til	  þess	  hversu	  stóran	  hóp	  af	  stuðningsmönnum	  félagið	  á	  og	  hversu	  

margir	   þeirra	   sækja	   heimavöll	   liðsins	   reglulega.	   Tekjur	   af	   miðasölu	   geta	   verið	   mjög	  

miklar,	  sérstaklega	  í	  ljósi	  þess	  hve	  hátt	  miðaverð	  er	  víðs	  vegar	  í	  Evrópu,	  þó	  sérstaklega	  á	  

Englandi	  sem	  er	  heimaland	  vinsælustu	  knattspyrnudeildar	  í	  heimi.	  Sala	  á	  matvælum	  og	  

varningi	   á	   meðan	   leik	   stendur	   getur	   einnig	   skipt	   sköpum.	   Með	   kaupum	   á	   stórum	  

stjörnum	  í	  liðið	  er	  hægt	  að	  skapa	  tekjur	  í	  kringum	  sölu	  treyja	  og	  annars	  konar	  varnings	  

merktum	  liðinu	  og	  leikmönnum	  þess.	  Fullyrt	  er	  að	  ákveðnir	  leikmenn	  hafi	  einungis	  verið	  

keyptir	   til	   þess	   eins	   að	   selja	   treyjur	   og	   borga	   þannig	   upp	   kaupverðið	   og	   meira	   til.	  

Verðlaunafé	  og	  árangurstengd	  verðlaun	  vega	  líka	  þungt	  í	  tekjum	  félaganna	  og	  með	  því	  

að	  ná	  góðum	  árangri	  í	  keppnum	  heima	  fyrir,	  og	  sérstaklega	  í	  Evrópu,	  fá	  félögin	  verðlaun	  

í	   samræmi	   við	   árangurinn.	   Helstu	   tekjurnar	   koma	   síðan	   af	   sjónvarpsútsendingum	   en	  

ótrúlegur	  vöxtur	  hefur	  verið	  í	  tekjum	  sem	  félögin	  fá	  frá	  sjónvarpsstöðvum	  sem	  vilja	  sýna	  

leiki	   liðsins.	  Markaðssetning	  í	  formi	  styrktarsamninga	  sem	  félögin	  gera	  getur	  líka	  falið	  í	  

sér	  miklar	   tekjur	  og	  eru	  búningar	   liðsins	   sem	  og	  heimavöllurinn	  þaktir	   auglýsingum.	  Á	  

mynd	  1	  má	  sjá	  skiptingu	  tekna	  Real	  Madrid	  árið	  2014.	  

	  

Mynd	  1.	  Skipting	  á	  tekjum	  Real	  Madrid	  (Real	  Madrid	  C.	  F.,	  2015)	  

Í	  seinni	  tíð	  hefur	  einnig	  færst	  í	  aukana	  að	  félag	  breyti	  nafni	  leikvangs	  gegn	  greiðslu	  frá	  

fyrirtæki	  til	  að	  auka	  tekjur	  sínar.	  Manchester	  City	  breytti	  nafninu	  á	  sínum	  velli	   í	  Etihad	  

Stadium	   (City	   sell	   stadium	  name	   for	   record	   £150m,	   2014),	   KR	   gerði	   slíkt	   hið	   sama	  og	  

heitir	  völlur	  þess	  nú	  Alvogenvöllurinn.	  	  

3.1 Knattspyrnufélög	  rekin	  sem	  fyrirtæki	  
Háar	  peningaupphæðir	   streyma	  dags	  daglega	  handa	  á	  milli	   í	   knattspyrnuheiminum	  og	  

hafa	  þær	  auðvitað	  mikil	  áhrif	  á	  þá	  sem	  starfa	  innan	  hans.	  Það	  sem	  skiptir	  þó	  mestu	  máli	  

fyrir	  knattspyrnufélög	  eru	  stuðningsmennirnir	  og	  hvað	  þeir	  vilja.	  Augljóslega	  vilja	  þeir	  að	  

liðinu	  gangi	  vel	  og	  vinni	  titla	  en	  það	  er	  ekki	  sama	  með	  hvaða	  hætti	  þeim	  árangri	  er	  náð.	  

Fyrir	   stuðningsmenn	   sem	   þykir	   annt	   um	   sitt	   félag	   er	   mjög	   mikilvægt	   að	   finna	   að	  

ástríðan	   fyrir	   boltanum	   sé	   enn	   til	   staðar	   og	   að	   peningar	   séu	   ekki	   eini	   áhrifavaldurinn	  

varðandi	   leikmenn	   og	   rekstur	   knattspyrnufélags.	   Þó	   bendir	   ýmislegt	   til	   að	   með	  

áframhaldandi	  þróun	  muni	  ástríðan	  jafnvel	  lúta	  í	  lægra	  haldi	  fyrir	  peningunum	  í	  komandi	  

framtíð.	  Knattspyrnufélög	  munu	  þá	  einungis	  vera	   rekin	   í	  hagnaðarskyni	  en	  ekki	   í	  þeim	  

tilgangi	  sem	  þeim	  var	  ætlað,	  leikmenn	  vilji	  frekar	  elta	  peningana	  og	  spila	  fyrir	  þau	  félög	  

sem	   bjóða	   betur	   heldur	   en	   félagið	   sem	   þeir	   ólust	   upp	   hjá,	   spiluðu	   með	   alla	   sína	  

barnæsku	  og	  fram	  eftir	  aldri.	  Þeir	  leikmenn	  sem	  neita	  peningunum	  og	  halda	  tryggð	  við	  

sitt	  uppeldisfélag	  verða	  oft	  að	  goðsögnum	  hjá	  viðkomandi	  félagi	  og	  eru	  í	  miklum	  metum	  

hjá	  stuðningsmönnum.	  Þessir	   leikmenn	  eru	  enn	  til	  en	  þeim	  fer	  þó	  því	  miður	  fækkandi,	  

góð	   nýleg	   dæmi	   eru	   leikmennirnir	   Ryan	   Giggs,	   Paul	   Scholes	   og	   Jamie	   Carragher	   sem	  

spiluðu	   fyrir	   sín	   uppeldisfélög	   allan	   sinn	   feril.	   Þessir	   leikmenn	   verða	  

stuðningsmönnunum	   mjög	   kærir	   og	   greinilegt	   að	   þessir	   menn	   höfðu	   ástríðu	   fyrir	  

félaginu	  sínu	  og	  neituðu	  öllum	  þeim	  tilboðum	  sem	  þeir	  fengu	  frá	  öðrum	  liðum.	  

Það	   sem	   nú	   gerist	   í	   auknum	   mæli	   í	   knattspyrnuheiminum	   er	   að	   ríkir	   aðilar,	   sem	  

jafnvel	  hafa	  engan	  áhuga	  á	  knattspyrnu,	  kaupa	  félögin	  í	  gróðaskyni.	  Þeir	  dæla	  fjármagni	  

inn	  í	  félög	  sem	  áður	  höfðu	  jafnvel	  mjög	  takmarkað	  fjármagn	  og	  vonast	  síðan	  til	  að	  fá	  það	  

til	   baka	   síðar	  meir.	   Þessum	   liðum	  er	   þá	   stjórnað	   af	   einstaklingum	   sem	   kaupa	   stærstu	  

stjörnur	  heimsins	  inn	  í	  félagið	  með	  aðlaðandi	  launatékka	  og	  vonast	  síðan	  í	  kjölfarið	  eftir	  

því	   að	   þessar	   stjörnur	   nái	   árangri.	   Þegar	   þetta	   tekst	   geta	   þessir	   aðilar	   stórgrætt	   á	  

verðlaunafé	  og	  treyjusölu	  en	  til	  eru	  fjölmörg	  dæmi	  þar	  sem	  mönnum	  hefur	  mistekist	  að	  

ná	  árangri	  með	  stjörnuprýddum	  liðum.	  	  

Spyrja	  má	   þó	   hverjir	   það	   séu	   sem	   tapa	  mest	   á	   þessari	   þróun.	  Ungir	   leikmenn	   sem	  

fikra	  sig	  upp	  í	  gegnum	  unglingastarf	  félaganna	  fá	  ekki	  tækifæri	  með	  aðalliðum	  félaganna	  

vegna	   allra	   aðkeyptu	   stjarnanna,	   eru	   því	   næstum	   hraktir	   burt	   og	   þurfa	   að	   spila	   fyrir	  

önnur	  félög	  en	  þeir	  ólust	  upp	  hjá.	  Þetta	  eru	  leikmennirnir	  sem	  stuðningsmennirnir	  hafa	  

fylgst	   með	   í	   áraraðir	   og	   vilja	   helst	   sjá	   spila	   í	   treyjum	   félagsins.	   Þessi	   þróun	   er	   af	  

fylgjendum	  íþróttarinnar	  talin	  einn	  af	  dragbítum	  nútímaknattspyrnu	  og	  hefur	  neikvæðar	  

afleiðingar	  í	  för	  með	  sér.	  

4 Fegurðin	  við	  íþróttina	  

Knattspyrnufélög	  voru	  í	  upphafi	  stofnuð	  af	  fólki	  sem	  bjó	  saman	  á	  tilteknu	  svæði	  og	  hafði	  

gaman	   af	   því	   að	   spila	   fótbolta	   og	   eyða	   tíma	   saman.	   Það	   var	   því	   eigendur	   félaganna,	  

þeirra	  helstu	  stuðningsmenn	  og	  jafnvel	  einnig	  meðal	  leikmanna	  þeirra.	  Þessir	  leikmenn	  

spiluðu	   fyrir	   félagið	   sem	  þeim	  var	  annt	  um	  og	  dreif	  ástríðan	   leikmennina	  áfram	   inni	  á	  

vellinum.	   Með	   árunum	   og	   auknum	   vinsældum	   íþróttarinnar	   urðu	   þessi	   félög	  

verðmætari,	  menn	  sáu	  viðskiptatækifæri	  í	  þeim	  og	  þau	  voru	  seld	  til	  annarra	  aðila.	  

Þrátt	  fyrir	  að	  félögin	  yrðu	  þar	  með	  í	  eigu	  annarra	  aðila	  en	  stofnuðu	  þau	  upphaflega	  

voru	   leikmenn	   liðanna	   enn	   þá	   heimamenn	   sem	   höfðu	   alist	   upp	   hjá	   félaginu.	   Þessir	  

leikmenn,	   sem	   tilbúnir	   eru	   að	   spila	   fyrir	   sitt	   félag	   og	   stuðningsmenn	   þess	   af	   ástríðu,	  

finnast	  enn	  í	  boltanum	  að	  einhverju	  leyti	  en	  þeim	  hefur	  farið	  fækkandi.	  

Hægt	  er	  að	  færa	  rök	  fyrir	  því	  að	  knattspyrnumenn	  eigi	  að	  hugsa	  til	  þess	  hvar	  þeir	  geti	  

fengið	   best	   borgað	   þar	   sem	   ferill	   knattspyrnumanns	   er	   einungis	   15-‐25	   ár.	   Flestir	  

leikmenn	  hefja	  atvinnumennsku	  ungir	  að	  árum,	  í	  kringum	  16	  ára	  aldur	  yfirleitt,	  og	  hafa	  

því	   ekki	   tíma	   til	   að	   mennta	   sig	   og	   gera	   sig	   eftirsóknarverða	   á	   vinnumarkaði.	   Við	   lok	  

ferilsins	   hafa	   þeir	   ekki	   úr	   miklu	   að	   velja	   á	   vinnumarkaði	   þó	   að	   margir	   sinni	  

knattspyrnuþjálfun	  og	  fleiri	  knattspyrnutengdum	  störfum.	  Peningurinn	  sem	  þeir	  safna	  á	  

knattspyrnuferlinum	  þarf	  því	  jafnvel	  að	  duga	  þeim	  út	  ævina	  að	  mestu.	  	  

Þegar	   eigendur	   félaganna	   voru	   blóðheitir	   og	   sannir	   stuðningsmenn	   var	   hægt	   að	  

ímynda	  sér	  ástríðuna	  sem	  fyrirfannst.	  Með	  áframhaldandi	  þróun,	  þar	  sem	  peningar	  taka	  

ástríðuna	  í	  boltanum	  yfir,	  verður	  þessi	  íþrótt	  ekki	  jafn	  aðlaðandi,	  alla	  vega	  ekki	  í	  augum	  

höfundar.	   Þrátt	   fyrir	   þessa	   þróun	   eru	   þó	   enn	   til	   félög	   þar	   sem	   stuðningsmenn	   eru	  

jafnframt	  eigendur.	  

4.1 Real	  Madrid	  og	  Barcelona	  
Tvö	  stærstu	  knattspyrnufélög	  heims	  samkvæmt	  lista	  frá	  Forbes	  eru	  Barcelona	  og	  Real	  

Madrid	   (Ozanian,	   2015).	   Bæði	   þessi	   félög	   starfa	   á	   Spáni,	   annars	   vegar	   í	   Barcelona	   og	  

hins	  vegar	   í	  Madrid.	  Þessi	   tvö	   félög	  eru	  meðal	   sigursælustu	   liða	  allra	   tíma	   í	  Evrópu	  og	  

sanka	  að	   sér	   titlum	  á	  hverju	  ári.	   Stærstu	   stjörnur	   fótboltans	  dreymir	  um	  að	   spila	   fyrir	  

þessi	   félög	   og	   er	   það	   talið	   eitt	   það	   eftirsóknarverðasta	   í	   íþróttinni.	   Árangur	   þessara	  

félaga	   er	   aðdáunarverður	   og	   það	   sem	   er	   einstakt	   við	   þennan	   árangur	   er	   að	  

stuðningsmenn	  félaganna	  eru	  jafnframt	  100%	  eigendur	  þeirra	  rétt	  eins	  og	  í	  gamla	  daga.	  

Real	   Madrid	   var	   stofnað	   árið	   1902	   og	   áður	   en	   til	   þess	   kom	   var	   ákveðið	   að	   allar	  

viðskiptaákvarðanir	   félagsins	  væru	   í	  höndum	  stuðningsmanna	  sem	  og	  eignarhald	  þess.	  

Áður	  fyrr	  var	  mjög	  algengt	  á	  Spáni	  að	  stuðningsmenn	  ættu	  sitt	   félag	  en	  með	  tímanum	  

hefur	   það	   orðið	   sjaldgæfara.	   Real	   Madrid	   og	   Barcelona	   hafa	   samt	   sem	   áður	   haldið	   í	  

þessa	  hefð.	  Eigendur	  Real	  Madrid	  eru	  kallaðir	  „socios“	  eða	  meðlimir	  og	  þeir	  kjósa	  síðan	  

forseta	  félagsins.	  Allir	  meðlimir	  félagsins	  geta	  boðið	  sig	  fram	  til	  forseta	  og	  gefa	  ákveðin	  

loforð	  út	  varðandi	   framtíð	   félagsins	   fyrir	  kosningar.	  Samkvæmt	  ársskýrslu	  Real	  Madrid	  

frá	  árinu	  2014	  eru	  meðlimir	  nú	  um	  91.000	  og	  borga	  að	  meðaltali	  123	  evrur	  á	  ári	   fyrir	  

njóta	  meðlimafríðinda.	   Það	  er	   samt	   sem	  áður	  ekki	   nóg	  að	  borga	  þessa	  upphæð	   til	   að	  

gerast	  meðlimir	  en	  fyrst	  þurfa	  tveir	  núverandi	  meðlimir	  að	  samþykkja	  beiðnina.	  Fríðindi	  

þessara	  meðlima	  eru	  að	  þeir	   fá	   kosningarrétt,	   eiga	  auðveldara	  með	  að	   fá	  miða	  á	   leiki	  

félagsins	  og	  þess	  háttar.	  

Meðlimaráð	  er	  síðan	  kosið	  af	  meðlimunum,	  2000	  meðlimir	  fá	  inngöngu	  í	  þetta	  ráð	  og	  

sitja	   þar	   í	   fjögur	   ár	   í	   senn.	   Meðlimaráðið	   ber	   ábyrgð	   á	   að	   ákveða	   fjárhagsáætlun	  

félagsins	   og	   þarf	   leyfi	   þess	   ef	   félagið	   þarf	   að	   taka	   lán	   eða	   vill	   stunda	   viðskipti.	  

Meðlimirnir	   ákveða	   einnig	   refsingu	   ef	   forsetinn	   er	   talinn	   hafa	   gert	   eitthvað	   af	   sér	  

(Srivastava,	   2015).	   Fyrirkomulagið	   er	   svipað	   hjá	   Barcelona	   en	   það	   félag	   er	   hins	   vegar	  

með	  í	  kringum	  140.000	  „socios“	  (Draper,	  2016).	  

Þetta	  samvinnufélagsform	  hefur	  kosti	  í	  för	  með	  sér,	  til	  dæmis	  þurfa	  félög	  sem	  starfa	  í	  

þessu	  formi	  einungis	  að	  greiða	  25%	  fyrirtækjaskatt	  í	  staðinn	  fyrir	  30%.	  Þetta	  form	  virkar	  

þó	   líklega	  einungis	   fyrir	   stærstu	   félögin	   í	  hverju	   landi	  þar	   sem	  minni	   félögin	  ná	   líklega	  

ekki	  að	  skapa	  nægilega	  miklar	  tekjur	  til	  að	  keppa	  við	  þau	  félög	  sem	  eru	  með	  mun	  fleiri	  

stuðningsmenn,	  en	  það	  er	  þó	  ekki	  ómögulegt.	  

4.2 Fleiri	  dæmi	  um	  íþróttafélög	  sem	  samvinnufélög	  
Samvinnufélagsformið	  er	  ekki	  eingöngu	  að	  finna	  hjá	  Real	  Madrid	  og	  Barcelona	  þar	  sem	  

til	  eru	  fleiri	  félög	  á	  Spáni	  sem	  starfa	  með	  þessum	  hætti,	  til	  dæmis	  Athletic	  Bilbao	  (Khan,	  

2010).	   Í	  Þýskalandi	  eru	  einnig	   lög	  sem	  segja	   til	  um	  að	  stuðningsmenn	  þurfi	  að	  eiga	  að	  

lágmarki	   51%	   í	   félaginu	   en	   það	   sem	   eftir	   stendur	   má	   vera	   í	   eigu	   annarra	   aðila	  

(Srivastava,	   2015).	   Á	   Englandi	   má	   einnig	   finna	   eitt	   gamalt	   stórveldi	   sem	   starfar	   með	  

þessum	  hætti	  en	  Portsmouth	  er	  100%	  í	  eigu	  stuðningsmanna.	  Það	  var	  þó	  ekki	  alltaf	  svo	  

þar	  sem	  eftir	  að	  félagið	  varð	  gjaldþrota	  og	  hríðféll	  niður	  deildarkeppni	  á	  Englandi	  voru	  

stuðningsmenn	   búnir	   að	   fá	   sig	   fullsadda	   af	   þáverandi	   eigendum,	   hófu	   fjáröflun	   og	  

keyptu	  félagið	  síðan	  að	  fullu	  (Gibson,	  2013).	  

Sagan	  af	  Portsmouth-‐félaginu	  er	  sönnun	  þess	  að	  þetta	  rekstrarform	  hefur	  dreift	  sér	  

til	  fleiri	  landa.	  Enska	  deildin	  er	  vinsælasta	  knattspyrnudeild	  í	  heimi	  og	  lið	  hafa	  bæst	  við	  

sem	  hafa	  sama	  rekstrarform	  og	  Barcelona	  og	  Real	  Madrid.	  Þekktasta	  dæmið	  er	  líklegast	  

Swansea	  City	  þar	  sem	  okkar	  ástkæri	  Gylfi	  Þór	  Sigurðsson	  spilar	  en	  20%	  af	  Swansea	  er	  í	  

eigu	  stuðningsmanna	  (Boyle,	  2012).	  	  

Manchester	   United	   er	   næst	   á	   eftir	   Real	   Madrid	   og	   Barcelona	   á	   fyrrnefndum	   lista	  

Forbes	  yfir	  stærstu	  knattspyrnulið	  heims	  (Ozanian,	  2015)	  og	  urðu	  margir	  stuðningsmenn	  

þess	   félags	   óánægðir	   þegar	   bandaríski	   auðkýfingurinn	   Malcolm	   Glazer	   tók	   við	  

eignarhaldi	   á	   liðinu	   2005.	   Þessir	   stuðningsmenn	   eru	   þeirrar	   skoðunar	   að	   ástríðan	   og	  

sálin	  í	  félögum	  dvíni	  við	  yfirtöku	  af	  þessu	  tagi.	  Þeir	  tóku	  sig	  því	  til	  og	  stofnuðu	  nýtt	  félag	  í	  

Manchester	   sem	   þeir	   nefndu	   einfaldlega	   FC	   United	   of	  Manchester.	   Þetta	   félag	   hefur	  

vaxið	   gríðarlega	   síðan,	   er	   í	   eigu	   stuðningsmanna	   þess	   og	   reka	   þeir	   félagið	   eftir	  

samvinnufélagsforminu.	  Þeir	  hófu	  fjáröflun	  og	  náðu	  að	  safna	  nægu	  fé	  til	  þess	  að	  byggja	  

völl	   sem	   tekur	   4.000	   áhorfendur	   og	   svæði	   til	   að	   halda	   starfsemi	   félagsins	   gangandi.	  

Félagið	  hefur	  náð	  miklum	  árangri	  inni	  á	  vellinum	  líka	  og	  hefur	  unnið	  sig	  frá	  tíundu	  efstu	  

deild	  ensku	  deildarkeppninnar	  upp	  í	  þá	  sjöttu	  en	  þess	  má	  til	  gamans	  geta	  að	  fjórða	  efsta	  

deild	   ensku	   deildarkeppninnar	   er	   lægsta	   deildin	   sem	   flokkast	   sem	   atvinnumannadeild	  

(Connolly,	   e.d.).	   Með	   áframhaldandi	   uppgangi	   er	   því	   aldrei	   að	   vita	   nema	   þetta	   lið,	  

stofnað	  af	   stuðningsmönnum	  Manchester	  United,	   komist	  upp	   í	   atvinnumannadeild	  og	  

mæti	  þeim	  í	  ensku	  bikarkeppninni	  áður	  en	  langt	  um	  líður.	  

5 Knattspyrnufélög	  á	  Íslandi	  sem	  samvinnufélög	  

Knattspyrnufélög	   hérlendis	   starfa	   á	   vissan	   hátt	   með	   öðrum	   hætti	   en	   þau	   stóru	   félög	  

erlendis	   sem	   hér	   hafa	   verið	   nefnd.	   Það	   fjármagn	   sem	   í	   boði	   er	   fyrir	   íslensku	   félögin	  

stenst	   ekki	   neinn	   samanburð	   við	   aðstæður	   þessara	   stóru	   erlendu	   félaga.	   Félögin	   eru	  

samt	  sem	  áður	  rekin	  með	  sama	  meginmarkmiði,	  að	  ná	  árangri	  og	  gleðja	  stuðningsmenn	  

með	   fallegum	   fótbolta.	   Íþróttafélögin	   stunda	   líka	   ákveðna	   forvarnarstarfsemi	   þar	   sem	  

margir	   krakkar	   fá	  mikla	   hreyfingu	   og	   félagsskap	  með	   því	   að	  æfa	   íþróttir	  með	   þessum	  

félögum.	  Það	  hefur	  færst	  í	  aukana	  hérlendis	  að	  íslensku	  félögin	  leiti	  út	  fyrir	  landsteinana	  

til	   að	   ná	   sér	   í	   leikmenn	   fremur	   en	   að	   nota	   leikmennina	   sem	   hafa	   alist	   upp	   og	   farið	   í	  

gegnum	  alla	  yngri	   flokka	   félagsins.	  Stuðningsmenn	   íslensku	   liðanna	  vilja	   flestir	   fyrst	  og	  

fremst	  sjá	  uppöldu	  leikmennina,	  sem	  þeir	  hafa	  fylgst	  með	  vaxa	  úr	  grasi,	  spila.	  Það	  gæti	  

líka	  skilað	  tekjum	  fyrir	  félagið	  þar	  sem	  það	  kostar	  mun	  minna	  að	  búa	  til	  góðan	  leikmann	  

úr	   yngri	   flokkum	   félagsins	   heldur	   en	   að	   kaupa	   sífellt	   nýja	   leikmenn	   og	   borga	   þeim	  

himinhá	  laun.	  	  

Tekjur	   af	   félagsskiptum	   hjá	   knattspyrnudeild	   KR	   árið	   2014	   samkvæmt	   ársreikningi	  

voru	   rúmar	   22	  milljónir	   króna	   (Haukur	   Gunnarsson	   og	   Jónas	   Kristinsson,	   2014)	   og	   ef	  

félagið	  nær	  að	  búa	  til	  öfluga	   leikmenn	  sjálft	  og	  selja	  þá	  síðan	  til	  útlanda	  gætu	  skapast	  

miklar	  tekjur	  af	  því.	  Nú	  í	  ár	  hafa	  liðin	  í	  efstu	  deild	  karla	  á	  Íslandi,	  Pepsi-‐deildinni,	  samið	  

við	  66	   leikmenn	  og	  þar	  af	  32	  erlenda	   leikmenn	  (Hörður	  Snævar	  Jónsson,	  2016).	  Flestir	  

sem	   fylgjast	   með	   íslenskum	   fótbolta	   vilja	   frekar	   sjá	   íslensku	   leikmennina	   spila	   en	   þá	  

erlendu	  og	   virðist	  því	   deildin	   vera	   að	  þróast	   í	   neikvæða	  átt.	  Hins	   vegar	   verður	   líka	   að	  

taka	   með	   í	   reikninginn	   að	   liðin	   sem	   berjast	   um	   efstu	   sætin	   geta	   unnið	   sér	   inn	  

þátttökurétt	   í	   Evrópukeppnum	  og	   í	   kjölfarið	   fengið	   gríðarlegar	   fjárhæðir	   fyrir	   að	   spila	  

þar.	  Það	  er	  því	  freistandi	  fyrir	  þau	  að	  skoða	  erlenda	  markaði	  og	  semja	  við	  hæfileikaríka	  

leikmenn	  til	  að	  eiga	  betri	  möguleika	  á	  að	  vinna	  	  þetta	  fé.	  	  

Ef	  íslensk	  félög	  taka	  upp	  samvinnufélagsform,	  þar	  sem	  stuðningsmenn	  eru	  talsmenn	  

þess	   hvernig	   reka	   eigi	   félagið,	  má	  ætla	   að	   sjá	  megi	   fleiri	   uppalda	   leikmenn	   í	   íslensku	  

liðunum	  og	  færri	  útlendinga	  og	  það	  muni	  leiða	  af	  sér	  betri	  knattspyrnumenn	  frá	  Íslandi.	  	  

Enn	   sem	   komið	   er	   eru	   íslensku	   félögin	   ekki	   rekin	   í	   þessu	   samvinnufélagsformi	   en	  

erfitt	  að	  gera	  sér	  almennilega	  grein	  fyrir	  því	  hvernig	  rekstrarform	  er	  á	  þeim	  og	  hvernig	  

eignarhald	  þeirra	  er.	  	  

5.1 KR	  sem	  samvinnufélag	  

Eins	   og	   fram	   hefur	   komið	   fyrr	   í	   ritgerðinni	   má	   telja	   samvinnufélagsform	   á	  

knattspyrnufélögum,	  eins	  og	  hjá	  Real	  Madrid	  og	  Barcelona,	  mun	  meira	  aðlaðandi	  en	  að	  

einhver	   moldríkur	   einstaklingur	   eigi	   félag	   einungis	   til	   þess	   að	   græða	   á	   því.	   Af	   þeim	  

sökum	  var	  ákveðið	  að	  skoða	  hvort	  mögulegt	  væri	  að	  reka	  félag	   í	   formi	  samvinnufélags	  

hérlendis.	  Fyrsta	  skref	  var	  eðlilega	  að	  komast	  að	  því	  hvernig	  reksturinn	  gengi	  fyrir	  sig	  hjá	  

íslensku	  félögunum	  og	  hvernig	  eignarhaldið	  virkaði.	  Eftir	  vangaveltur	  og	  heilabrot	  ákvað	  

höfundur	  að	  spyrjast	  fyrir	  (Gylfi	  Aðalsteinsson,	  munnleg	  heimild,	  13	  mars	  2016)	  og	  fékk	  

það	   svar	   að	   það	   stuðningsmennirnir	  ættu	   félögin	   en	   óljóst	   var	  með	  hvaða	   hætti.	   Það	  

kemur	   þó	   fram	   í	   4.	   grein	   laga	   KR	   að:	   “Félagið er myndað af einstaklingum sem starfa í 

deildum eða undir aðalstjórn og uppfylla þær skyldur sem því fylgja. Hver sá sem greiðir 

iðkenda- eða árgjald til félagsins eða deilda þess, er félagi í Knattspyrnufélagi Reykjavíkur.” 	  

Til	  þess	  að	   fá	  betri	  heildarmynd	  var	  því	  einfaldast	  að	  skoða	  þessi	  mál	  nánar	  hjá	  KR	  og	  

athuga	  hvernig	  félaginu	  væri	  stjórnað.	  	  

Innan	  KR	  eru	  10	  mismunandi	  íþróttadeildir,	  þær	  eru:	  badminton,	  borðtennis,	  frjálsar	  

íþróttir,	   glíma,	   handbolti,	   körfubolti,	   keila,	   knattspyrna,	   skíði	   og	   sund.	   Þessar	   deildir	  

starfa	  allar	  sjálfstætt	  og	  eru	  með	  sjálfstæðan	  fjárhag.	  Í	  5.	  grein	  laga	  KR	  segir	  að	  	  æðsta	  

vald	   sé	   hjá	   aðalstjórn	   félagsins	   í	   málefnum	   félagsins	   á	   milli	   aðalfunda	   og	   mótar	   hún	  

starfsemina	   í	   aðalatriðum,	   í	   samráði	   við	   deildarstjórnir.	   6.	   Greinin	   kveður	   á	   um	  	  

aðalfundinn	   en	   hann	   er	   haldinn	   árlega	   þar	   sem	   aðalstjórn	   er	   kosin.	   Þeir	   sem	   hafa	  

atkvæðisrétt	   á	   þessum	   fundi	   eru	   stjórn	   félagsins,	   fjórir	   fulltrúar	   frá	   stjórn	   hverrar	  

íþróttadeildar	   og	   einn	   frá	   öðrum	   deildum	   félagsins,	   fulltrúar	   sem	   eru	   skipaðir	   af	  

deildarstjórnum	   samkvæmt	   félagafjölda	   deildar,	   endurskoðendur	   félagsins,	   fastar	  

nefndir	   skipaðar	   af	   aðalstjórn,	   KR-‐ingar	   sem	   eiga	   sæti	   í	   sérráðum	   og	   stjórnum	  

sérsambanda,	  Íþróttabandalaginu	  og	  framkvæmdastjórn	  ÍSÍ	  og	  að	  lokum	  heiðursráð	  KR.	  

Knattspyrnudeildin	  er	   langstærsta	   íþróttadeildin	   innan	  KR	  og	  mun	  því	  alltaf	  eiga	   flesta	  

fulltrúa	   með	   kosningarétt	   á	   þessum	   fundum.	   Körfuboltadeildin	   kemur	   þar	   á	   eftir	   en	  

síðan	  er	   langt	   í	  næstu	  deildir	  hvað	  stærð	  varðar.	  Allar	  eignir	   félagsins	  eru	  einfaldlega	   í	  

eigu	  félagsins	  og	  fer	  aðalstjórn	  með	  framkvæmdavald	  yfir	  helstu	  ákvörðunum	  félagsins	  

og	  ber	  endanlega	  ábyrgð	  á	  fjármálum	  allra	  deilda	  þess.	  Því	  er	  hægt	  að	  færa	  rök	  fyrir	  því	  

að	  eigendur	  KR	   séu	   stuðningsmennirnir	   sjálfir	   þar	   sem	  það	  eru	  einungis	   KR-‐ingar	   sem	  

sitja	  í	  aðalstjórninni	  og	  fara	  með	  æðsta	  vald	  yfir	  félaginu	  (Knattspyrnufélag	  Reykjavíkur,	  

2014).	  

Íþróttafélagið	  KR	  er	  þó	  ekki	  skráð	  í	  eigu	  neins	  sérstaks	  aðila.	  Til	  þess	  að	  KR	  væri	  í	  raun	  

og	  veru	   í	  eigu	  stuðningsmanna,	   líkt	  og	  hjá	   félögum	  eins	  og	  Barcelona	  og	  Real	  Madrid,	  

þyrfti	  félagið	  að	  vera	  löglega	  skráð	  í	  eigu	  ákveðinna	  KR-‐inga.	  Þessir	  aðilar	  myndu	  síðan	  

kjósa	   til	   stjórnar,	   eins	   og	   til	   dæmis	   er	   gert	   hjá	   Real	  Madrid,	   og	  myndu	   einnig	   greiða	  

árgjald	   til	   þess	   að	   fá	   að	   vera	  meðal	   eigenda.	   Eigendurnir	   fengju	   síðan	   að	   hafa	   áhrif	   á	  

rekstur	   félagsins	  og	  væru	  þátttakendur	   í	   gerð	   fjárhagsáætlana	  og	  þess	  háttar.	  Þá	  væri	  

komið	  samvinnufélagsform	  á	  rekstur	  KR.	  

5.2 Rekstur	  knattspyrnudeildar	  KR	  
Rekstur	  KR	  í	  heild	  snýst	  að	  mörgu	  leyti	  um	  rekstur	  knattspyrnudeildarinnar,	  þar	  sem	  hún	  

er	   langstærsti	   hluti	   rekstrarins.	   Með	   því	   að	   bera	   saman	   tölurnar	   hefur	  

knattspyrnudeildin	  gríðarlega	  yfirburði	  hvað	  varðar	  söfnun	  tekna	  í	  félagið.	  

Í	  ársskýrslu	  KR	  er	  útlistað	  hvaðan	  tekjur	  knattspyrnudeildarinnar	  koma	  auk	  gjalda	  og	  

er	   um	   mun	   lægri	   fjárhæðir	   að	   ræða	   en	   hjá	   Real	   Madrid	   en	   samt	   sem	   áður	   ágætis	  

upphæðir.	  Það	  sem	  sést	  um	  leið	  eru	  yfirburðir	  knattspyrnudeildarinnar,	  heildartekjur	  KR	  

voru	  439.823.724	  krónur	  en	  tekjur	  knattspyrnudeildarinnar	  207.823.793	  krónur	  eða	  rétt	  

tæplega	   helmingur	   heildartekna.	   Hinar	   9	   deildirnar	   skipta	   því	   sem	   eftir	   er	   á	  milli	   sín.	  

Knattspyrnudeildin	  skilaði	  tapi	  upp	  á	  tæplega	  þrjár	  og	  hálfa	  milljón	  árið	  2014	  og	  virðist	  

því	   vera	   þörf	   á	   að	   safna	   fé	   til	   þess	   að	   eiga	   þann	   kost	   að	   viðhalda	   og	   bæta	   starfsemi	  

deildarinnar.	  Auglýsingar	  og	  samstarfsaðilar	  voru	  stærsti	  hlutinn	  af	  tekjum	  deildarinnar	  

og	  því	  er	  um	  að	  gera	  að	  nýta	  þann	  hluta	  til	  hins	  ýtrasta.	  Félagsskipti	  eru	  einnig	  stór	  hluti	  

af	  tekjum	  deildarinnar	  (Haukur	  Gunnarsson	  og	  Jónas	  Kristinsson,	  2014)	  og	  ef	  tekið	  væri	  

upp	   samvinnufélagsform	   og	   stuðningsmenn	   fengju	   að	   framkvæma	   hugmyndir	   sínar	  

væru	  meiri	  möguleikar	  á	  því	  að	  liðið	  myndi	  láta	  uppalda	  leikmenn	  spila.	  Það	  gæti	  síðan	  

skilað	  sér	  í	  aukningu	  á	  þessum	  tekjum	  þar	  sem	  KR	  gæti	  í	  kjölfarið	  selt	  þessa	  leikmenn	  til	  

knattspyrnufélaga	  erlendis	  með	  meira	  fjármagn	  á	  milli	  handanna.	  	  

Eftir	   að	   hafa	   íhugað	  málið	   betur,	   með	   upplýsingar	   um	   rekstur	   KR	   til	   hliðsjónar	   og	  

gífurlega	  yfirburði	  knattspyrnudeildarinnar	  hvað	  varðar	  stærð	  innan	  KR	  var	  því	  ákveðið	  

að	  einblína	  á	  meistaraflokk	  karla	  í	  knattspyrnu	  sem	  rannróknarefnið.	  

5.3 Útfærslan	  
KR	  hefur	  ákveðna	  yfirburði	  hérlendis	  þegar	   tekið	  er	   tillit	   til	   stærðar	  og	  árangurs	   frá	  

upphafi	  knattspyrnuiðkunar	  á	   Íslandi.	  KR	  er	  elsta	  knattspyrnufélag	   landsins	  en	  það	  var	  

stofnað	  árið	  1899	   (K.	   L.	  G.,	   1924),	   sama	  ár	  og	  Barcelona	   (Cooper,	   2015).	   Sigursælasta	  

félag	  landsins	  er	  einnig	  KR	  þar	  sem	  þeir	  hafa	  unnið	  efstu	  deild	  26	  sinnum	  og	  bikarmótið	  

14	  sinnum	  eða	  oftar	  en	  öll	  önnur	  lið.	  Samkvæmt	  könnun	  Capacent-‐Gallup	  frá	  árinu	  2013	  

hefur	   KR	   flesta	   stuðningsmenn	   allra	   félaga	   á	   landinu.	   Í	   könnuninni	   svöruðu	   9%	  

aðspurðra	  að	  KR	  væri	  þeirra	  uppáhaldsfélag	  (KR	  vinsælasta	  liðið,	  2013).	  Eðlilegt	  má	  því	  

telja	  að	  KR	  sé	  tekið	  sem	  dæmi	  í	  þessari	  rannsókn.	  

	   Eftir	  að	  hafa	  skoðað	  ársreikning	  KR	  og	  borið	  saman	  ársreikninga	  hverrar	  deildar	  

fyrir	   sig	  var	  ákveðið	  eins	  og	   fyrr	  var	  nefnt	  að	   í	   stað	  þess	  að	   færa	  þetta	   form	  yfir	  á	  allt	  

íþróttafélagið	  væri	   knattspyrnudeildin	   tekin	   fyrir	   sérstaklega	  og	  nánar	   tiltekið	  einungis	  

meistaraflokkur	   karla	   í	   knattspyrnu.	   Ástæðan	   fyrir	   því	   er	   hversu	   gríðarlega	   stór	  

knattspyrnudeildin	  er	  miðað	  við	  aðrar	  deildir	  innan	  félagsins.	  	  

Félagið	  yrði	  útfært	  á	  svipaðan	  hátt	  og	  Real	  Madrid,	  stofnað	  yrði	  meðlimaráð	  utan	  um	  

meistaraflokkinn	   sem	   myndi	   síðan	   kjósa	   sér	   stjórn	   og	   yrðu	   meðlimir	   þannig	  

þátttakendur	   í	   starfsemi	   flokksins.	   Þeir	   væru	   því	   eigendur	  meistaraflokksins,	  ættu	   þar	  

með	   leikmenn	   liðsins	   og	   gætu	   jafnvel	   leigt	   Alvogen-‐völlinn	   af	   KR	   og	   aflað	   tekna	   af	  

miðasölu	   á	   leiki	   og	   sölu	   á	   varningi	  meðan	   á	   leikjum	   stæði.	   Þetta	   yrði	   auðvitað	   allt	   að	  

gerast	   í	   nánu	   samstarfi	   við	   KR	   og	   þyrfti	   að	   hafa	   hagsmuni	   allra	   í	   huga.	   Það	   væri	   að	  

sjálfsögðu	   ekki	   hægt	   að	   finna	   90.000	   einstaklinga	   sem	   myndu	   vilja	   eiga	   hlut	   í	  

meistaraflokknum	   eins	   og	   hjá	   Real	   Madrid	   en	   ef	   þessi	   hugmynd	   myndi	   virka	   hjá	  

einhverju	  félagi	  á	  Íslandi	  væri	  það	  hjá	  KR.	  

Samkvæmt	  könnun	  Capacent-‐Gallup	  styðja	  9%	  Íslendinga	  KR.	  Tölur	  frá	  1.	  janúar	  2016	  

herma	  að	  nú	  búi	  333.529	  manns	  á	  Íslandi	  (Hagstofa	  Íslands,	  2016)	  og	  því	  má	  álykta	  að	  í	  

kringum	  30.000	  KR-‐ingar	  séu	  á	  Íslandi.	  Nú	  þegar	  eru	  KR-‐ingar	  sem	  eiga	  það	  til	  að	  styrkja	  

KR	   fjárhagslega	  af	  góðmennsku	  sinni	   til	  þess	  að	  KR	  eigi	  auðveldara	  með	  að	   laða	  til	   sín	  

þekkta	  leikmenn	  til	  að	  skrifa	  undir	  hjá	  sér.	  Það	  væri	  hægt	  að	  ráðast	  í	  að	  safna	  saman	  KR-‐

ingum	   sem	   yrðu	   taldir	   líklegir	   til	   þess	   að	   vilja	   verja	   fé	   í	   árgjöld	   og	   verða	   þar	   með	  

þátttakendur	   í	   ákvarðanatöku	   varðandi	   meistaraflokkinn.	   Þetta	   árgjald	   yrði	   að	   vera	  

eitthvað	  hærra	  en	  hjá	  Real	  Madrid	  til	  að	  hægt	  væri	  að	  safna	  ágætis	  upphæð	  í	  sjóð.	  	  

Höfundur	  hefur	  alist	  upp	  í	  KR,	  verið	  í	  kringum	  félagið	  og	  stuðningsmenn	  þess	  og	  verið	  

í	  miklum	  samskiptum	  við	  KR-‐inga	   í	   gegnum	   tíðina,	  bæði	   vegna	  áhuga	  hans	  á	  KR	  og	  af	  

þeirri	   ástæðu	   að	   hann	   hefur	   starfað	   á	   Rauða	   ljóninu	   í	   7	   ár	   en	   sá	   staður	   er	   helsti	  

samastaður	   KR-‐inga.	   Þær	   ályktanir	   sem	   hér	   birtast	   eru	   því	   ekki	   óraunhæfar	   og	   telur	  

höfundur	  að	  til	  séu	  margir	  KR-‐ingar	  sem	  hafi	  ákveðnar	  skoðanir	  á	  því	  hvernig	   liðinu	  sé	  

stjórnað	  og	  vildu	  gjarnan	  hafa	  rödd	   í	  þeim	  málum.	  Eftir	  að	  þessi	  hugmynd	  kviknaði	  þá	  

fór	   af	   stað	   rannsóknarvinna	   þar	   sem	   ákveðið	   var	   að	   ræða	   við	   þá	   KR-‐inga	   sem	   eru	   í	  

nærumhverfi	   höfundar.	   Hugmyndin	   var	   borin	   undir	   þá,	   mjög	   jákvæð	   svör	   fengust	   og	  

virtust	  flestir	  vera	  til	   í	  að	  borga	  ágætis	  upphæð	  í	  árgjald	  til	  þess	  að	  geta	  sagt	  frá	  sínum	  

skoðunum	  og	  geta	  sagt	  að	  viðkomandi	  ætti	  hlut	  í	  KR.	  

	   Eins	   og	   áður	   hefur	   komið	   fram	   eru	   í	   kringum	   30.000	   KR-‐ingar	   víðs	   vegar	   um	  

landið.	  Nú	  þegar	  eru	  sendar	  valgreiðslur	  um	  að	  greiða	  árgjald	  í	  KR	  til	  3.000	  einstaklinga	  

sem	   telja	  má	   sem	  styrk	  en	   reyndar	   greiða	  einungis	   í	   kringum	  300	  manns	  þá	  upphæð.	  

Þetta	  árgjald	  gerir	  samt	  í	  raun	  ekkert	  fyrir	  þann	  sem	  greiðir	  það	  fyrir	  utan	  að	  styrkja	  KR.	  

Ef	  meira	  væri	  í	  húfi,	  eins	  og	  rannsóknin	  gerir	  ráð	  fyrir,	  væru	  flestir	  þessir	  aðilar	  og	  jafnvel	  

fleiri	  til	  í	  að	  borga	  hærri	  upphæð.	  Með	  því	  að	  setja	  upp	  einfalt	  dæmi	  er	  hægt	  að	  sjá	  að	  

árgjöldin	   gætu	   hæglega	   nýst	   til	   ýmissar	   uppbyggingar	   sem	  KR	   þarfnast	   sárlega	   líkt	   og	  

rætt	  verður	  hér	  á	  eftir.	  Einfaldir	  útreikningar	  sýna	  að	  ef	   farið	  væri	   í	  þessar	  aðgerðir	  af	  

fullum	  krafti	  væri	  hæglega	  mögulegt	  að	  finna	  300-‐500	  einstaklinga	  sem	  væru	  tilbúnir	  að	  

taka	   þátt	   í	   svona	   verkefni.	   Þessir	   aðilar	   væru	   ábyggilega	   meira	   en	   til	   í	   að	   borga	   að	  

minnsta	  kosti	  100.000	  krónur	  árlega	  fyrir	  þau	  fríðindi	  sem	  áður	  hafa	  verið	  nefnd	  og	  þá	  

næðist	  að	  safna	  30-‐50	  milljónum	  á	  ári	  hverju.	  Rekstrartekjur	  knattspyrnudeildar	  KR	  árið	  

2014	   voru	   eins	   og	   áður	   sagði	   í	   kringum	   210	   milljónir	   (Haukur	   Gunnarsson	   og	   Jónas	  

Kristinsson,	   2014)	   og	   væri	   því	   þetta	   fjármagn	   mikilvæg	   viðbót	   í	   rekstur	   deildarinnar.	  

Auðveldlega	  væri	  hægt	  að	  nýta	  þessa	  peninga	  til	  alls	  kyns	  uppbyggingar	  á	  KR-‐svæðinu	  

sem	  sárlega	  þarfnast	  viðhalds	  og	  endurbóta.	  

5.4 Ráðstöfun	  árgjaldsins	  
Meðal	  KR-‐inga	  hefur	  mikið	  verið	  rætt	  hversu	  sárlega	  KR-‐svæðið	  þarfnast	  endurnýjunar.	  

Lítið	  sem	  ekkert	  viðhald	  eða	  uppbygging	  hefur	  verið	  á	  svæðinu	  í	  fjölda	  ára	  og	  eru	  margir	  

KR-‐ingar	  þreyttir	   á	   endalausum	   loforðum	  um	  uppbyggingu	   sem	  ekkert	  hefur	  orðið	  úr.	  

Einnig	   hafa	  margir	   rætt	   að	   sárlega	   vanti	   yfirbyggt	   knattspyrnuhús	   í	   Vesturbæinn.	   KR,	  

sem	  fylgismenn	  hafa	  alltaf	  kallað	  stórveldið	  og	  vilja	  meina	  að	  sé	  í	  raun	  stærst	  og	  best	  í	  

öllu,	  þarf	  að	  passa	  upp	  á	  að	  halda	  þeim	  staðli	  með	  því	  að	  bjóða	  upp	  á	  samkeppnishæfa	  

aðstöðu	   til	  æfinga	  og	   keppni.	   Flest	   af	   stærri	   liðunum	   í	   efstu	  deild	   eru	  með	  mun	  betri	  

aðstöðu	   heldur	   en	   KR	   og	   má	   sjá	   knattspyrnuhallirnar	   rísa	   hjá	   samkeppnisliðum	  

Vesturbæjarstórveldisins.	  

Skýrsla	   frá	   Stjörnunni,	   þar	   sem	   farið	   var	   yfir	   hvort	   byggja	   ætti	   yfirbyggt	  

knattspyrnuhús	   í	   Garðabæ,	   veitir	   upplýsingar	   um	   hvað	   hin	   ýmsu	   knattspyrnuhús	  

hérlendis	  hafa	  kostað	  (Stjarnan,	  2013).	  Lítil	  hús	  með	  hálfan	  völl	  hafa	  kostað	  frá	  230-‐563	  

milljónum,	   stærri	  hús	   sem	  eru	  með	  heilan	  völl	  hafa	  yfirleitt	   kostað	   rétt	  undir	  milljarð.	  

Með	   fjármunum	   sem	   safnast	   gætu	  með	   árgjöldunum	   tæki	   ekki	   langan	   tíma	   að	   safna	  

langleiðina	   upp	   í	   knattspyrnuhús.	   Kostnaður	   gæti	   orðið	   minni	   við	   að	   byggja	   yfir	  

gervigrasið	  sem	  er	  nú	  þegar	  á	  svæði	  KR,	  en	  það	  þyrfti	  að	  skoða	  nánar.	  

Knattspyrnuhús	  er	  ekki	  það	  eina	  sem	  telst	  vanta	  á	  KR-‐svæðið	  svo	  að	  félagið	  viðhaldi	  

þeim	  staðli	  sem	  þarf.	  Grein	  eftir	  Sigurjón	  Magnús	  Egilsson	  vakti	  mikla	  athygli	  nú	  fyrr	  á	  

árinu	  þar	   sem	  hann	   fjallar	  um	  hversu	   lítil	  uppbygging	  hefur	  verið	  á	  KR-‐svæðinu.	  Síðan	  

1999,	  sem	  var	  eftirminnilegasta	  ár	   í	  sögu	  KR	  og	   leikmenn	  röðuðu	  inn	  titlum	  í	  karla-‐	  og	  

kvennaboltanum,	   hefur	   lítil	   sem	   engin	   breyting	   orðið	   á	   aðbúnaði	   og	   umgjörð	   hjá	   KR.	  

Snyrtiaðstaða	  fyrir	  vallargesti	  er	  vægast	  sagt	  ömurleg,	  þar	  sem	  vallargestum	  er	  gert	  að	  

gera	  þarfir	  sínar	   í	  eldgömlum	  skúr	  (Sigurjón	  M.	  Egilsson,	  2016).	  Gervigrasivöllurinn	  þar	  

sem	  yngri	  flokkar	  KR	  æfa	  og	  spila	  á	  hefur	  ekki	  verið	  endurbættur	  í	  mörg	  ár	  og	  er	  heldur	  

betur	  kominn	  tími	  á	  það.	  Það	  er	   löngu	  orðið	   ljóst	  að	  kornin	  sem	  eru	  á	  gervigrasinu	  er	  

ekki	  heilsusamleg	  og	  því	  nauðsynlegt	  að	  skipta	  því	  út	  fyrir	  eitthvað	  nýrra	  og	  betra.	  

Geta	   KR-‐ingar	   þó	   litið	   björtum	   augum	   á	   framtíðina	   ef	   marka	   má	   viðtal	   við	   Gylfa	  

Aðalsteinsson	   formann	   KR	   sem	   birtist	   í	   Vesturbæjarblaðinu	   þar	   sem	   koma	   fram	   að	  

mögulegt	  væri	  að	  kynna	  komandi	  breytingar	  með	  haustinu.	  Stjórnarmenn	  KR	  virðast	  því	  

gera	   sér	   grein	   fyrir	   því	   sem	   þarf	   að	   gerast	   á	   svæðinu	   og	   hefur	   byggingarnefnd	   verið	  

starfandi	   núna	   í	   rúmt	   ár	   að	   vinna	   í	   þessum	  málum.	   Það	   sem	  er	   einmitt	   í	   forgangi	   hjá	  

þeim	  eins	  og	  hefur	  verið	  rætt	  um	  í	  ritgerðinni	  er	  bygging	  á	  knattspyrnuhúsi	  til	  að	  hægt	  

sé	  að	  bæta	  aðstæður	  fyrir	  knattspyrnuiðkendur	  að	  vetri	  til.	  	  

Þessi	   atriði	   er	   vert	   að	   skoða	   og	   þarf	   að	   hugsa	   til	   þess	   að	   setja	   fjármagn	   í	   að	   bæta	  

aðstöðu	  fyrir	  KR-‐inga.	  Keppinautar	  KR	  standa	  þeim	  mun	  framar	   í	  þessum	  málum	  og	  er	  

brýnt	   að	   taka	   af	   skarið	   sem	   fyrst.	   Yngri	   iðkendur	   og	   stuðningsmenn	   stærsta	  

knattspyrnufélags	  Íslands	  eiga	  betra	  skilið	  en	  þetta.	  	  

6 Niðurstöður	  

Í	   upphafi	   ritgerðar	   var	   ákveðið	   rekstrarform	   sem	   kallast	   samvinnufélagsform	   kynnt.	  

Þetta	   rekstrarform	   á	   rætur	   sínar	   að	   rekja	   langt	   aftur	   í	   tímann	   og	   hefur	   verið	   notað	   í	  

gegnum	   tíðina	   hjá	   hinum	   ýmsu	   skipulagsheildum.	   Það	   er	   ekki	   mjög	   vinsælt	   hjá	  

knattspyrnufélögum	  og	  spyrja	  má	  hvers	  vegna	  ekki.	  Rekstur	  knattspyrnufélaga	  er	  mjög	  

snúinn	   og	   eru	   ýmis	   rekstrargjöld	   og	   -‐tekjur	   sem	   huga	   þarf	   að.	   Þessi	   atriði	   hafa	   verið	  

kynnt	   og	   skoðuð	   ítarlega,	   aðallega	   hjá	   Real	   Madrid	   annars	   vegar	   og	   KR	   hins	   vegar.	  

Sviptingar	   í	   knattspyrnuheiminum	   síðastliðna	   áratugi	   hafa	   verið	  mjög	  miklar,	   skoðanir	  

höfundar	  varðandi	  nútíma	  knattspyrnu	  liggja	  ljóst	  fyrir	  og	  greinilegt	  er	  hvernig	  hann	  vill	  

sjá	  framtíðina	  í	  sínu	  helsta	  áhugamáli.	  

Samvinnufélagsform	   er	   mjög	   aðlaðandi	   fyrir	   knattspyrnufélög	   og	   greinilegt	   er	   að	  

stórlið	  geti	  náð	  árangri	  með	  þessu	  rekstrarformi,	  Real	  Madrid	  og	  Barcelona	  eru	  augljós	  

dæmi	  um	  það.	  Framtíð	  knattspyrnu	  yrði	  mun	  meira	  spennandi	  ef	  fleiri	  knattspyrnufélög	  

myndu	  taka	  upp	  þetta	  form	  og	  myndi	  það	  hafa	  jákvæðar	  afleiðingar	  í	  för	  með	  sér.	  Búast	  

má	   við	   því	   að	   fleiri	   félög	   í	   líkingu	   við	   FC	   United	   of	   Manchester	   muni	   spretta	   upp	   á	  

komandi	   árum	   af	   mönnum	   með	   svipaða	   hugsun	   og	   stofnendur	   þeirra.	   Þetta	  

rekstrarform	  mun	  vonandi	  ryðja	  sér	  til	  rúms	  í	  stærstu	  deildum	  Evrópu	  og	  væri	  gaman	  að	  

sjá	  hvort	  fleiri	  félög	  en	  Barcelona	  og	  Real	  Madrid	  gætu	  orðið	  samkeppnishæf	  í	  stærstu	  

keppnum	  Evrópu.	  

Tölurnar	  sem	  farið	  var	  yfir	  sýna	  að	  samvinnufélagsform	  er	  augljóslega	  mögulegt	  fyrir	  

félag	   eins	   og	   KR	   ef	   rétt	   yrði	   farið	   að.	   Stuðningsmenn	   knattspyrnufélaga	   eru	   þeirra	  

mikilvægasta	   eign	   og	   með	   þessum	   hætti	   fengju	   þeir	   að	   taka	   meiri	   og	   virkari	   þátt	   í	  

uppbyggingu	   félagsins.	   Nú	   þegar	   er	   fjöldi	   sjálfboðaliða	   sem	   innir	   af	   hendi	   mjög	  

óeigingjarnt	  starf	  í	  þágu	  félagsins	  og	  ekki	  væri	  verra	  fyrir	  þá	  að	  geta	  verið	  stærri	  hluti	  af	  

stórveldinu.	  Með	  þessari	  hugmynd	  safnast	  fé	  sem	  KR	  hefði	  gott	  af	  til	  að	  geta	  byggt	  upp	  

félagið	  og	  ekki	  einungis	  vera	  stærstir	  og	  bestir	  heldur	  einnig	  vera	  með	  bestu	  aðstöðuna.	  	  

Bubbi	  Morthens	  söng	  eftirminnilega	  um	  að	  „við	  erum	  KR	  allir	  sem	  einn“	  og	  telja	  má	  

að	  það	  eigi	  vel	  við	  hér	  þar	  sem	  KR-‐ingar	  myndu	  standa	  saman	  ef	  þessi	  hugmynd	  yrði	  að	  

veruleika	  og	  leggja	  sitt	  af	  mörkum	  í	  þágu	  félagsins	  sem	  þeim	  þykir	  svo	  annt	  um.	  	  

